
TAO TEH KING.








ini doea ajat di atas, dengen ajat 5 jang djadi berikoetnja, ada mirip sekalih dengen peladjaran dalem Bhagawad Gita, seperti bisa diliat dari perbandingan di bawah ini :

Bhagawad Gita salinan Melajoe djilid II pagina 103 :

„Itoe orang boediman jang tida harepin hatsil dari perboeatannja, nanti dapetken katentreman jang kekel, sedeng orang-orang bodo jang bekerdja aken sampeken kainginan atawa harepken hatsil, bikin dirinja terdjiret teroes-meneroes oleh kadjengkelan dan kasoesahan.

„Dengen ingetan tida hendak lakoeken apa-apa itoe orang boediman tinggal diam dengen sabar dan tentrem dalem iapoenja kota jang
berpintoe sembilan (badannja sendiri, jang mempoenjai sembilan lobang atawa jang dalem bahasa Djawa diseboet Babahan howo Songo) dengen tida bergerak atawa menjebabken timboelnja pergerakan."

Pagina 108:

„Saorang boediman selaloe memandang sama rata pada satoe Brahman jang soetji atawa satoe boedak jang paling hina; satoe sampi, satoe gadja atawa satoe andjing. Kaoem Pariah jang paling didjidji, masih dipandang sama sadja seperti golongan jang berderadjat paling moelja.

„Dengen pikiran tetep, tida bergontjang lagi, ia tida bergirang kapan dapetken apa-apa jang menjenangken, tida berdoeka koetika ketemoeken apa jang koerang enak.”

Pagina 117 :


„Itoe Yogi jang soedah poenjaken priboedi dan pengataoean dengen tegoeh hingga tidabisa tergèsèr lagi, serta antero nafsoe dan perasa'annja soedah ditaloekin, ialah bisa tjotjokin

